Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 16eg o Fedi, 2008 yn Ysgol Cwm y Glo.

1. Croesawodd ER bawb i’r cyfarfod. Ymddiheurodd BJ ar ran John Pritchard y pensaer am ei absenoldeb; eglurodd fod ei absenoldeb o ganlyniad i waeledd yn ei deulu.
2.
Yn bresennol: Cyngh. Eryl Roberts (ER), Cyngh. Arwel Thomas (AT), Cyngh. Delyth Tomos (DT), Cyngh. Brian Jones (BJ), Cyngh. Clifford Williams (CW), Cyngh. Hefin Jones (HJ), Cyngh. Derfel Jones (DJ), Cyngh. Meirwen Lloyd (ML), Cyngh. Nan Humphreys (NH), Cyngh. Goronwy Hughes (GH), Cyngh. Alan Pritchard (AP), Cyngh. Rhian Thomas (RhT), Emma Williams (clerc), Hywel Williams AS a Mr Dafydd Einion Jones.
Ymddiheuriadau: Cyngh. Avril Jones (AJ), Cyngh. Meryl Green (MG).
3. Datgan Buddiant Personol: I’w datgelu fel y maent yn codi.

4. Sgwrs gyda Mr Hywel Williams AS: 
Croesawodd ER Mr Williams (HW) i’r cyfarfod. Dechreuodd HW drwy egluro mai’r 3 brif bwnc yr oedd yn eu trafod ar hyn o bryd gyda’r cyhoedd oedd:
· Cau swyddfeydd post lleol.

· Cymhorthfeydd.

· Trosglwyddo stoc tai cyngor.
Dywedodd fod cynlluniau i gau 11 swyddfa post yn ei etholaeth – y swm mwyaf oddi fewn i etholaethau gogledd Cymru ond fod y Post Brenhinol yn barod i wrando ar y cyhoedd, ac efallai na fydd pob un yn cael eu cau. Dywedodd fod y Post Brenhinol yn ystyried lleoliad y swyddfeydd unigol, natur y boblogaeth a’r budd ariannol i’r Post am gau y swyddfeydd pan yn gwneud eu penderfyniad terfynol. Aeth ymlaen i egluro am y fan Post symudol – sydd i’w weld ar wahanol adegau ym Mhant Glas, Llithfaen ac Efailnewydd. Ategodd BJ ei dristwch fod y post yng Nghwm y Glo yn cau ac felly y siop o ganlyniad. 
Yn ystod y drafodaeth am gymhorthfeydd, dywedodd HW pryd y bydd yn cynnal cyfarfodydd am hyn ac am ei ddymuniad i gael llawer yno i wrando. Dywedodd fod y cyfarfodydd hyn wedi bod yn llwyddianus yn y gorffenol gyda 35 o bobl yn mynychu’r cyfarfod diwethaf.

Soniodd yn fyr am stoc tai cyngor gan ddweud efallai na fyddent yn cael eu gwerthu yn y dyfodol gan fod pwyslais ar hyn mewn ambell i ardal. 

Gofynnodd HW os oedd gan y cynghorwyr gwestiynau a chododd BJ yr achos o Ddŵr Cymru yn rhoddi £25 i’r tai a effeithwyd gan ddŵr llygredig. Credai nad oedd hyn yn swm digonol o ystyried yr amser hir a gafodd pawb eu heffeithio. Dywedodd HW y byddai yn ysgrifennu at Dŵr Cymru gan ddweud nad oedd £25 yn ddigonol.
Cyrhaeddodd RhT. 

Gofynnodd GH os oedd gan y cyngor sir gynlluniau i brynu tai sydd methu cael eu gwerthu – dywedodd HW nad oes arian ar gael ar hyn o bryd i wneud hyn. Ategodd am ei fwriad i ysgrifennu at weinidogion  tai San Steffan a’r Cynulliad i holi beth sydd am ddigwydd gyda’r mater yma. 

Diolchodd ER iddo am fynychu a gadawodd y cyfarfod. 

5. Sgwrs gyda Mr Dafydd Einion Jones – Swyddog Adfywio Bro:

Dechreuodd DEJ drwy sôn am £5,000 o arian Cist Gwynedd sydd ar gael i gynghorau cymunedol i hyrwyddo prosiectau cymunedol yng Ngwynedd a fydd yn gwella edrychiad ac ansawdd cyfleusterau cyhoeddus. Nid oes swm sylweddol ar gael yn y potyn hwn o arian felly y cyntaf i’r felin a gaiff yr arian. Dywedodd GH am lwybr yr ardal sydd angen ei wella ond nad oedd y cyngor cymuned yn ei berchen. Gofynnodd os oedd yn rhaid i’r Cyngor Cymuned fod berchen y tir er mwyn cael yr arian a dywedodd DEJ nad oedd yn sicr ond y byddai yn ymchwilio i hyn.
Aethpwyd ymlaen i drafod gwelliannau i barc Cwm y Glo. Dywedodd DEJ fod y ffynonellau arian sydd ar gael i ariannu’r prosiect yn eithaf cyfyng. Dywedodd fod arian ar gael gan Ewrop neu y Cynulliad. Meddyliodd y byddai gan ‘Gyfeillion y Cwm’ well siawns na’r cyngor cymuned i gael yr arian yma. Sonniodd am yr ‘ALF’  sef cronfa i gymunedau a ddioddefodd drwy gloddio. Holodd BJ os byddai problem i drosglwyddo’r arian rhwng y cyngor a’r gymdeithas ac atebodd DEJ nad oedd yn siwr ond ei fod yn ymwybodol o ardaloedd eraill a oedd wedi gwneud hyn ac y byddai yn adrodd yn ôl atom am hyn. Clôdd DEJ y drafodaeth drwy ddweud mai’r cam pwysicaf ar hyn o bryd yw darganfod costau’r prosiect er mwyn penderfynu ar ble i ofyn am yr arian. 
Dywedodd mai cronfeydd fel Arian i Bawb neu’r loteri a fyddai orau i gael symiau bychan o arian, e.e, offer newydd i gae chwarae Glanmoelyn. Dywedodd hefyd am gronfa sydd ar gael gan Heddlu Gogledd Cymru i ariannu prosiectau sydd yn dod â phobl ifanc i fewn i’r gwaith.
Diolchodd ER i DEJ am ddod i’r cyfarfod ac ymadawodd gyda BJ.
6. Adborth gan y pensaer am y prosiect i Ddatblygu Cae Chwarae Cwm y Glo:

Ymddiheurodd BJ nad oedd y pensaer yn gallu dod i’r cyfarfod hwn a gobeithiai roddi mwy o wybodaeth i’r cyngor yn y cyfarfod nesaf. 
7. Cadarnhau Cofnodion: Cadarnhawyd y cofnodion. Cynnigwyd gan AP ac eilwyd gan DJ. Arwyddwyd copi gan ER a llongyfarchodd NH am ddod yn nain yn ddiweddar. 
8. Materion yn codi o’r cofnodion: Aethpwyd drwy’r cofnodion a dywedodd NH y byddai’n syniad rhoddi’r cardiau heddlu sydd dros ben o’r Eco yn y siopau lleol er mwyn cyrraedd y trigolion sydd ddim yn prynu’r Eco.
9.  Llwybrau Cyhoeddus: Dywedodd CW fod llwybr Tan y Coed bellach wedi ei dorri. 
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0461/23/LL: Newidiadau ag estyniad i annedd presennol i greu tŷ deulawr ag ystafell haul unllawr ar ei flaen – Y Dalar Deg, Ffordd yr Orsaf, Llanrug.
· C08A/0413/23/CC: Gwaith i goed a warchodir gan orchymyn diogelu coed, Parc gwyliau Bryn Teg.

GWRTHODWYD:

· C08A/0384/23/AM: Codi 8 tŷ fforddiadwy – tir dros ffordd i garej Hafod, Llanrug.

Ceisiadau o’r newydd:

· C08A/0522/23/TR: Ail adeiladu lein – Rhos Ddu, Ffordd yr Orsaf. Dim gwrthwynebiad – Cynnig DJ, Eilio AP.
11. Cyllideb:
(a) Taliadau – 
Pat McGuinness – Mehefin 08   £1,280.00 (100801)



Cyngor Gwynedd - Etholiadau     £366.50 (100802)


Cyflog Clerc – Awst 08                £238.45 (100803)


Dafydd Lloyd: Torri Llwybrau     £280.00 (100804)






   £2,164.95

(b)Derbyniadau: 
Llog banc          £33.55




Praesept      £10,000.00




       £10,033.55

(c) Ceisiadau am gymorth: 

· Dim.

Ch) Adroddiad Ariannol: Cyflwynodd y clerc adroddiad ariannol gyfredol a oedd yn cynnwys y symudiadau a nodwyd yn a) a b) uchod. Derbyniwyd yr adroddiad – Cynnig: DJ, Eilio: GH.
12. Y Fynwent:

i. Diogelwch – Dim.
ii. Cyffredinol: 

· Gofynnwyd beth oedd yn digwydd gyda’r fainc. Dywedodd y clerc nad oedd wedi cael ateb i’w llythyr gan y teulu hyd yma. 
iii. Incwm Angladdau – Dim.
13. Heddlu: Dywedwyd fod yr heddlu wedi gyrru ebost i’r clerc yn ein hysbysu fod y ffens ym mharc Glanmoelyn wedi ei dymchwel ger y fynedfa. Gadawodd AP y cyfarfod. Credwyd fod hyn yn fater brys o ddiogelwch y plant a penderfynwyd trefnu cyfarfod brys ar y safle yfory i drafod gwelliannau a fyddai yn rhaid eu gwneud. Gadawodd DT y cyfarfod. 
14. Gwerthiant Pwll Moelyn: Dywedodd GH fod Nat West wedi cau dau gyfrif y cyngor heb hysbysu’r cyngor o hyn. O ganlyniad, nid oedd y siec am y gwerthiant cyntaf o £11,500 wedi ei dalu i’r banc. Awgrymodd GH ein bod yn cau’r ddau gyfrif yma ac yn ail agor un cyfrif i Pwll Moelyn yn HSBC. Cafodd ei gais ei gynnig gan CW ac eilwyd gan DJ. 
15. Materion gan y Cynghorwyr:

a) Trafodwyd diffyg biniau brown yn rhannau o Llanrug. Penderfynwyd ysgrifennu llythyr ar ran trigolion Rhes Rhuddallt a Tan y Coed yn gofyn am finiau brown. 
b) Dywedwyd fod draen gyferbyn â Dolwar, Rhes Rhuddallt, ger y blwch postio, yn gorlenwi pob tro y byddai’n glawio, ac o ganlyniad, yn drewi. Penderfynwyd ysgrifennu i gwyno am hyn ac am yr un broblem sydd i’w weld ar gongl Lon Glanffynnon a Glanmoelyn.
c) Dywedwyd mai dim ond un bin sydd i’w gael ym mharc chwarae Nant y Glyn ac ei fod pob amser yn orlawn. Trafodwyd diffyg biniau ym mhentref Llanrug yn gyffredinol ac holodd GH pe byddai rhywun o’r ardal finiau yn dod yma i drafod y sefyllfa. Addawodd y clerc i geisio trefnu cyfarfod gyda’r swyddogion perthnasol. 

ch)
Trafodwyd y torriad yng ngwasanaeth bwsiau Arriva. Bellach, dim ond peth cyntaf yn y bore ac ar ddiwedd y dydd yr oedd yn bosibl dal y bws i’r ysbyty. O ganlyniad, yr oedd pobl yn gorfod talu ddwywaith i fynd i’r ysbyty – talu am drip i Gaernarfon ac yna am drip i Fangor. Penderfynwyd ysgrifennu llythyr i’r adran trafnidiaeth am hyn.
d)
Trafodwyd y cais i adeiladu tŷ yng Nghrawia. Dywedodd AT ei fod y tu allan i’r ffinniau datblygu. Yr oedd y perchennog wedi ysgrifennu llythyr i’r cyngor yn ceisio caniatâd o dan amod yn adran 106, sef nad oedd yn gallu parcio cerbydau sydd yn angenrheidiol i’w waith y tu allan i’w dŷ presennol. Ond, ychwanegodd AT a DJ fod yn rhaid i’r cyngor fod yn gyson yn eu penderfyniadau ac felly penderfynwyd gwrthwynebu am ei fod y tu allan i’r ffinniau datblygu. Cynnig – DJ, Eilio – GH. 
ad) Trafodwyd y cais i adeiladu tŷ y tu ôl i Disgwylfa Terrace, (cais C08A/0505/23/AM). Eto, dywedodd AT ei fod y tu allan i’r ffinniau datblygu. Penderfynwyd gwrthwynebu am ei fod yn groes i bolisi B12 Cyngor Gwynedd – pwynt B atodiad 5 ‘Cyfarwyddyd Cynllunio Atodol Tai Fforddiadwy’, Mai 2005 sydd yn dweud bod ‘rhaid cyflwyno bob cais am ddatblygu ar safle eithrio gwledig fel ceisiadau cynllunio manwl ac nid rhai amlinellol’. Cynnig – DJ, Eilio – GH.
e) 
Trafodwyd Mur Moch a dywedwyd fod y tŷ yn dal i fod yno ac nad yw wedi ei ddymchwel er y gorfodaeth i wneud hyn.


Gadawodd CW y cyfarfod.

16. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Rhybudd o ddiwygiadau arfaethedig i’r cynllun datblygu unedol. Dywedodd AT y byddai yn edrych arno.

(b) Eraill:

(i)
7 llythyr yn gwrthwynebu cais C08A/0505/23/AM i godi tŷ ar dir ger Disgwylfa Terrace, Llanrug: Gweler 15dd uchod.

(ii) 
Llythyr gan Gwasanaeth Cynnal Gofalwyr yn diolch am y rhôdd o £30.

(iii)
Llythyr gan Gwasanaeth Cyngor am Bopeth yn diolch am y rhôdd o £30.

(iv) Llythyr gan Hywel Williams AS yn hysbysu’r cyngor o gyfres o gyfarfodydd cyhoeddus am gynlluniau’r Swyddfa Post i ad-drefnu’r rhwydwaith yn etholaeth Caernarfon.

(v) Anfoneb DL Owen am dorri’r llwybrau ychwanegol - £280.

(vi)
Sefydliad Prydeinig y Galon – Gwahoddiad i fynychu cyfarfod yn lansio ‘Apêl Caru Calonau Gwynedd a Môn’. Dywedodd NH y byddai efallai yn gallu mynd yno.

(vii) Cais gan Undeb Amaethwyr Cymru i gefnogi eu cais i roi pwysau ar y Prif Uwch Arolygydd Geraint Anwyl i ail sefydlu’r swydd o Swyddog Cyswllt Cefn Gwlad. Penderfynwyd eu cefnogi ac anfon copi o’r llythyr i’r undeb.
(viii) Un Llais Cymru – 5 cynnig i’w trafod. Darllenwyd y llythyr gan ER.

(ix) Adroddiad Blynyddol Gofal a Thrwsio 2007-08. 

(x) Cyfarfod nesaf Un Llais – Yn anffodus, neb yn gallu mynychu.

17. Materion Brys: 
· Dywedwyd fod polyn arwydd llwybr Ogwen wedi disgyn i’r afon a bod arwydd stad Minffordd wedi disgyn. Ategodd ML fod cyflwr stadau tai Crawia yn drychinebus. Dywedodd y clerc y byddai’n hysbysu’r cyngor sir am hyn.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 21ain o Hydref am 7 o’r gloch yn Y Sefydliad Coffa, Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

